	Rhifyn 7
                              Cwlwm                              Medi 2009
Hope-Siloh, Pontarddulais

www.hopesilohpontarddulais.btik.com


 hopesiloh@hotmail.co.uk               


	Gweinidog:     Y Parch. Llewelyn Picton Jones, BSc, MEd

                       50 Heol Glanffrwd, Pontarddulais, Abertawe, SA4 1QE

                       01792 882889       Lpicjones@aol.com                    


Adeiladau 
Erbyn hyn gwerthwyd adeiladau Siloh am £90,000, a rhaid symud allan erbyn 9 Hydref. Y digwyddiad olaf yn y capel fydd y Gymanfa Ganu Undebol ar ddydd Sul, 4 Hydref. Yr oedfa gymun arbennig ar fore Sul, 27 Medi bydd ein gwasanaeth olaf ni fel teulu Hope-Siloh yng Nghapel Siloh. Rydym yn ddiolchgar i’r Tabernacl am ein croesawu yno dros y Suliau sydd i ddilyn tan y bydd adeiladau’r Hope yn barod i’n derbyn ’nôl. Gweler trefn ein hoedfaon hyd at y Nadolig drosodd.

Mae’r gwaith ar adeiladau’r Hope yn symud yn ei flaen yn rhyfeddol o gyflym ar waethaf y tywydd anffafriol ym mis Awst. Er i ambell beth bach annisgwyl godi, ni fu ychwanegiad at y costau, ac mae’r targed o orffen cyn diwedd mis Tachwedd yn dal.

Cyngor yr Eglwysi Rhyddion

Etholwyd Gwen Jones i gynrychioli Hope-Siloh fel llywydd  Cyngor Eglwysi Rhyddion Pontarddulais a’r Cylch. Cynhaliwyd y Gwasanaeth Urddo yn Siloh ym mis Gorffennaf, gyda’r Criw Oedolion Ifainc yn cyflwyno’r gwasanaeth a braf oedd gweld y Sedd Fawr yn llawn oedolion ifainc. 

Ym mis Medi, tro gwragedd Capel Hope-Siloh oedd hi i gymryd at yr oedfa, ac eto roedd nifer wedi cymryd rhan, gyda’r Gweinidog yn gweinyddu Cymun. Roedd y ddwy oedfa yn adlewyrchu’r dalent a’r parodrwydd ymhlith ein haelodau. Diolch i bawb am eu cyfraniadau a’u cefnogaeth. 

Yn ystod y flwyddyn, yn ogystal â’r arlwy misol arferol, bydd Bore Coffi MacMillan, cynhelir gwasanaethau byr yn y Gymraeg yng nghartrefi nyrsio a phreswyl yr ardal a bydd ymgyrch i godi arian at gronfa’r nyrsys ym Meddygfa Talybont .Mae croeso i  ddynion yn ogystal â gwragedd i bob gwasanaeth a gweithgaredd. 
· Hydref 8: Oedfa Ddiolchgarwch yn y Babell     7:00
· Tachwedd 5: Oedfa Capeli’r Hendy     Capel Newydd 7:00
· Rhagfyr 3: Gwasanaeth Nadolig    Tabernacl  7:00

	Cymdeithas Cyfeillion 

11 Hydref 2009: Cinio ar ôl y gwasanaeth cynhaeaf (Glamorgan Arms) 
19 Tachwedd 2009: Noson yng ngofal ein Gweinidog
 
29 Tachwedd 2009: Nwyddau Nadolig Siop Tŷ Tawe ar werth ar ôl yr oedfa
 
 7 Rhagfyr 2009: Cinio Nadolig y Capel (Clwb Rygbi Pontarddulais)
 
10 Rhagfyr 2009: Prynhawn yng nghmwni Rhiannon, Gwenda ac eraill
	Calendr Gwasanaethau 


Medi 27


Parch. Llewelyn Picton Jones

Siloh                                        

Hydref 4

Cymanfa Ganu



Siloh





10:30 y bore a 6 yr hwyr

SULIAU o GYD-ADDOLI yng Nghapel y Tabernacl am 10.30 y.b.

        Hydref 11

Parch. Llewelyn Picton Jones 
Oedfa Diolchgarwch y Plant/Ieuenctid                                        

Hydref 18

Parch. Aled Maskell

Hydref 25

Parch. Llewelyn Picton Jones (Cymun)

Tachwedd 1

Parch. Lynn Evans                     

Tachwedd 8

Mr.Peter Hallam                    

Tachwedd 15

Parch. Llewelyn Picton Jones 
Tachwedd 22

Parch. Leslie Jones - Oedfa Operation Christmas Child

SULIAU yng Nghapel Hope-Siloh Tachwedd 29 - Rhagfyr

Tachwedd 29

Gweinidog (Cymun)

Rhagfyr 6

Parch. Meirion Evans

Rhagfyr 13

Gweinidog                                                                                                                                                                             

Rhagfyr 20
Gwasanaeth Nadolig y Plant / Ieuenctid  (10.30)                                      Gwasanaeth Nadolig yr Aelodau Ifanc       (6.00)
Rhagfyr 25

9.00  -  Oedfa  Gymun Undebol yng Nghapel Hope-Siloh                                         

Rhagfyr 27

10.00  -  Gweinidog                                                                          

“Dewiswn fod yn Bobl y Ffordd”  oedd testun neges Llywydd newydd Undeb yr Annibynwyr, Y Parch. Guto Prys ap Gwynfor, yng nghyfarfodydd blynyddol yr Undeb eleni. Dyma ran o’i neges i ni ar ddechrau blwyddyn eglwysig newydd cyffrous yn ein hanes.

       “Mae’n cymdeithas yn ceisio hybu cyfiawnder a heddwch trwy hyrwyddo ariangarwch a materioliaeth....Nid dyna’r ffordd.

        Cyfrifoldeb yr Eglwys yw tystio i’r Ffordd Waredigol a’i byw hi, bod yn “Bobl y Ffordd” mewn gwirionedd. Trwy gerdded y ffordd honno y cydweithiwn â’r Arglwydd a phrysuro’i ddyfodiad. Dyna, mi gredaf, yw’n cyfrifoldeb ni fel unigolion ac eglwysi; pwysleisio a thystio i ffordd wahanol Duw o weithredu, a byw’r ffordd honno ein hunain.

      Y cwestiynau y dylem holi’n hunain fel eglwysi ac unigolion yn barhaus yw – a yw’n tystiolaeth a’n gweithredoedd yn hybu cynllun achubol Duw? A yw’n ffordd ni o weithredu’n unol â ffordd Iesu’r Galilead?”   

	Newyddion y Capel 


Trip yr Ysgol Sul

 Ddydd Sadwrn y 4ydd o Orffennaf aeth llawn bws o blant ac oedolion i Ddinbych y Pysgod i fwynhau diwrnod ar lan y môr. Braf oedd cael ymlacio ar y traeth a’r plant hwythau wrth eu bodd yn adeiladu cestyll tywod, chwarae criced ac ymdrochi yn y môr. Diwrnod i’w gofio!

MIC – Menter Ieuenctid Cristnogol

Da yw nodi ein bod yn awr yn rhan o’r fenter newydd hon. Yn ddiweddar penderfynodd eglwysi Sir Gaerfyrddin ffurfio mudiad cydenwadol newydd i hybu gwaith yr efengyl ym mhlith plant ac ieuenctid y sir. Edrychwn ymlaen at gydweithio gyda Mr Nigel Davies, Swyddog Datblygu’r Fenter.

Undeb yr Annibynwyr Cymraeg
 Cynhaliwyd Cyfarfodydd Blynyddol Undeb yr Annibynwyr Cymraeg 2009 yng Ngholeg Llysfasi ger Rhuthun yn Nyffryn Clwyd, yn ystod mis Gorffennaf. Cafodd Llew a Marie Lynne gyfle i fynychu’r cyfarfodydd.

Gwasanaeth Diolchgarwch

Cynhelir ein Gwasanaeth Diolchgarwch eleni ar ddydd Sul 11eg o Hydref. Unwaith eto fe fyddwn yn derbyn rhoddion o basta a reis tuag at Apêl Rwmania.

Gwasanaeth ‘Operation Christmas Child’ – Dydd Sul 22ain o Dachwedd

Llynedd cafwyd ymateb gwych i’r achos teilwng yma. Cynhelir gwasanaeth yn amlinellu cefndir yr elusen  Ddydd Sul 22ain o Dachwedd, a gwahoddwn bawb i gyfrannu’n hael unwaith eto eleni, er mwyn sicrhau Nadolig hapus i blant difreintiedig.

Cymorth Cristnogol

Ffair Hydref yn yr Institiwt am 6 o’r gloch, Nos Wener 2ail o Hydref.

Llongyfarchiadau

Llongyfarchiadau i Rhian a Lee  ar enedigaeth Osian Wyn, brawd i Steffan Wyn, ac i Catrin a Tim ar enedigaeth mab, Efan Twm. Llongyfarchiadau i Mrs Nell Evans wrth iddi ddathlu ei phenblwydd yn 90 oed ym mis Mehefin. Llongyfarchiadau i bobl ifanc y capel  ar eu llwyddiant yn yr arholiadau  allanol eleni - arholiadau TGAU, lefel ‘A’ ac arholiadau Gradd. Dymunwn yn dda iddynt i’r dyfodol. 

Salwch

Estynnwn ein dymuniadau da i aelodau a fu mewn ysbytai yn ddiweddar, gan gynnwys Mrs Olwen Davies (Heol Twyniago), Mrs Winnie Davies, Mrs Doreen Evans, Mr Ben Herbert, Mr Jac Jones, Mrs Alice Lloyd, Mrs Gwendoline Wardell ac hefyd ein cyn-weinidog, Y Parchg Caradog Evans.  Cofiwn hefyd am ein holl aelodau sydd mewn cartrefi preswyl neu’n gaeth i’w cartrefi a dymunwn yn dda iddynt.

Marwolaethau 

Trist yw cofnodi marwolaeth tri  aelod yn ystod y misoedd diwethaf: Mrs Millicent Philpott, Mr Vernon Walters a Mr Ieuan Thomas. Collodd y canlynol berthnasau agos: Mrs Lynn Davies (ei mam) a Mr John Davies (ei frawd). Estynnwn ein cydymdeimlad dwysaf i’r teuluoedd hyn yn eu galar a’u hiraeth ac i unrhyw aelod arall sydd wedi colli perthnasau yn y misoedd diwethaf.

Blodau

Jean a Rhiannon sy’n gyfrifol am sicrhau  bod blodau yn y capel bob bore Sul. Bydden nhw’n falch iawn o glywed os hoffech ychwanegu eich enw at y rhestr.Hefyd rydym yn awyddus i sicrhau bod aelodau a fu’n sâl, neu sy’n gaeth i’w catrefi, neu mewn cartrefi preswyl yn derbyn blodau gennym. Byddem yn falch o gael cymorth i sicrhau hyn.  
	Codi Arian


Grant Arall
Rydym wedi derbyn grant sylweddol arall eto, y tro hwn am adnoddau i’r capel wedi i’r gwaith adfer orffen. Mae Cronfa Ddatblygu Abertawe (Swansea Development Fund) wedi’n gwobrwyo gyda’r swm ardderchog o £10,000.

Gweithgareddau codi arian

Mae’n hymgyrchoedd codi arian yn mynd o nerth i nerth.  
Yn ystod 2009 yn ein boreau coffi misol rydym wedi codi  £540.

 Roedd dros £400 o elw o’r Noson Gyrri, 
£450 o’r daith i weld Mary Poppins,  £160 o elw cinio Gŵyl Ddewi,
 £130 o “The Sound of Music”,
a dros £500 o’r Noson Gwis . Cyfanswm o £2200.  Diolch i bawb am eich cefnogaeth.


Ocsiwn
Yr Osciwn yw’r achlysur nesaf yn y Clwb Rygbi, nos Wener 16 Hydref. Bydd Ocsiwn mud yn ystod y nos ble gallwch grwydro o gwmpas yn cynnig bid am eitemau amrywiol, a rhywun arall yn dilyn a chynnig mwy efallai am yr un eitem!! Bydd ocsiwn cyhoeddus hefyd, wrth gwrs, ac eisoes cafwyd addewidion amrywiol o wyliau byr yn y Gorllewin i olchi car. Rydym yn dal i gasglu addewidion, ac wrth gwrs bydd angen llu o bobl i ddod ar y noson i fwynhau a gwario arian!. Mae angen yr arian arnom i brynu adnoddau i’r capel, megis cadeiriau a byrddau.

Noddi cadair

Mae cyfle i unrhyw un gyfrannu £40 tuag at y gost o noddi cadair i’r Festri. . Gosodir  hysbyslen ar y wal i nodi pob rhoddwr. Gellid wrth gwrs noddi cadair er cof am rywun. 

Octavio

Erbyn dechrau Tachwedd bydd angen i ni ddanfon arian i noddi Octavio ym Mozambique am flwyddyn arall. Os hoffech gyfrannu at gronfa Octavio bydd bocs yn y cyntedd dros yr wythnosau nesaf. Mae Octavio a’i gymuned yn Chiocco yn dibynnu ar gyfraniadau i’w cynorthwyo gyda dŵr glân, addysg, a gofal iechyd. 


Gair gan y Gweinidog





Os oes gennych newyddion a fyddai o ddiddordeb i’r aelodau, cofiwch ddweud wrth Luned. Dibynnwn arnoch chi am newyddion i’r cylchgrawn

